
Munyima thzo mayuwa edi, kwekarire thsidika thso 
wenga mu diumbo edi di nethsiwa Kana mu ditunga dya 
Galilea. Mama wa Yesu naye kwa ekarire. Yesu 
nerongwa yenthzi nawo a raiwire oko ku wenga. 



Waine ou a pwire, Yesu wa mu amberire mama 
wenthzi ci: “O na wa pwera waine.” Mama 
wenthzi wa amberire angamba ci: “Mu kwame 
yoihe eyi a mi ambera.”



Yesu wa amberire angamba ci: “Mu 
yarithse aa manafe o mawe meyu.” Ngou 
a a yarithsire katere ko ku miromo. Wa 
wa amberire karo ci: “Mu vetemo honi mu 
twarere muendithsi o thsidika.” Awo ngou 
                  a a mu twarerire.



Muendithsi o thsidika wa humburire mwao meyu a 
pirukire waine. Ka a dimukire oku a tundire, shaanga ci 
angamba awa vetavetire 
meyu a dimukire. Ngou 
ethsire mukwakuyeka. 



Wa mu amberire ci: “Anu wahe aa tanganga ku pa 
waine o mutowi, o kwa na nu wahe kukwana mbeci honi 
a rete waine o muhamu. Uno 
honi owe shime o na 
tureka waine o mutowi 
tango shime ku na kuma 
thsino thsikati!”



Ethsi thsimonithso thso ku komokithsa a tendire Yesu 
mu Kana o mu Galilea thsodiyo 
thso kutanga kwimonithso 
yenthzi ku hokora 
kutethzima kwenthzi. 
Erongwa yenthzi ya tawire 
ku kwenthzi.



Yesu ou a thzire ku nthzio thza Peturu, 
wa ka wanine ngumwenya Peturu o ku 
na rara o ku kora dihokoma. 



Wa mu kwatire ku dyoko, no dihokoma dya 
mu pwire. Wa pindukire ku tunda podidi no 
ku tateka ku mu roithsera edya.



Runguro diyuwa o ku di na toko, anu a retire kwa Yesu 
akwakukora wahe, nakwamathzimu. Anu wahe omo 
mu mbongi, ongumanine 
pa thsero. 



Yesu wa porithsire anu owangi wekora yo 
mishovoshovo, karo wa cithzire mathzimu oangi. Unone 
wa kanithsire mathzimu ku amba thsimweya, inene a 
mu dimukire ci yodiyo edye.



Munu no munu wa erekire ku mu kwata, inene aye 
wekarire nokoro oku porithsa munu yomuhe.



Kwa keyire akwerume ane awa mu reterire munu o ku 
ara oyu a tengire pa kanaha. 



Mukaci kongi anu, a kwangire dyo ku 
mu kumithsa kwa Yesu. Ngou a 
thzinine pa thsituwa no ku 
tuyura dicumbwa ku 
twarikethza apa 
ekarire Yesu.



Ou a manine ku tuyura, a 
shurumweninemo oyo 
mukwerume o kuara 
o ku na rara pa kanaha. 



Yesu ou a monine thsitawo thso, wa amberire oyo 
mukwerume o kuara ci: 
“Mwanange, evi yoe i na 
teteriwa.” “O katuke, 
o shimbe kanaha 
koe o thze 
ku diumbo!”



Yesu wa yomamine mu wato nerongwa yenthzi. Popo 
dyungu dyodikuru nene dya katukire 
mu diviya no mañithsingi a 
yarithsire meyu mu wato. 
Unone Yesu aye o 
ku di pa turo. 



Wa tawire ci: “Amwe mwa shopu thsitawo, ine eyi mu 
yapa?” Ngou emanine no ku kuturura mupepo no 
mañithsingi, popo akopo ku onga kuruu. Wahe a 
komokire no ku cipaura ci: “Oyu munu ne 
wa ngepi, o ku ninga ci shaanga 
mipepo no mañithsingi 
yaa mu yuvera!”



Inene Nyambi wa shimine nene kaye
ku ninga ci mane wa ka pire Mwane

yofoci pakamutwa ci munu yomuhe o 
ku tawa ku kwenthzi a ku nonga,

unone a ku wane mwoyo o
diyere. 



AkwaRoma 3:23 inene anu wahe na tende thsivi, mweyo, 
wahe na kwanga ku kuma ku kutethzima kwa Nyambi.

 
AkwaRoma 6:23 Inene muyambo o thsivi po kufa, unone 
thsipa thso kengekenge thso thsihemo thsa Nyambi po 

mwoyo o diyere mwa Krisitu Yesu Fumu wetu.

Maheveru 9:27 Eci dyodi a na roera munu yomuhe ku fa 
muendo ofoci, munyima no ku mu ratura Nyambi, 

AkwaEfese 2:8,9 Inene na mu yoyithsiwa ko thsihemo thsa 
Nyambi ko thsitawo. Oko kuyoyithsiwa kadi cingwa kwaa 

tunda ku kwenu, unone thsipa thsa Nyambi.
Kuyoyithsiwa po kadi cingwa kwaa tunda pekwama, 

mweyo, kwithsa oyu nga ku cishangarera. 
 



AkwaRoma 10:9,10 Inene ngeci owepo citawera ko kanwa 
koe ci Yesu po Fumu, no ku tawa mu mucima woe ci 

Nyambi wa mu pindurire kwafu, kenge wa ku yoyithsiwa. 
Inene ko mucima munu aa tawa no ku tendiwa omuwawa, 

karo ko kanwa munu aa citawera no ku yoyithsiwa. 

Johani 3:16,17 “Inene Nyambi wa shimine nene kaye ku 
ninga ci mane wa ka pire Mwane yofoci pakamutwa ci 

munu yomuhe o ku tawa ku kwenthzi a ku nonga, unone a 
ku wane mwoyo o diyere. Inene Nyambi kadi cingwa shime 

a tumine Mwane mu kaye ku na ka ratura, unone ci kaye 
nga ka yoyithsiwe kenthzi.”



1 Johani 5:11-13 Ou odiyo ombangi ci Nyambi na a tu pa 
mwoyo o diyere, karo ou mwoyo po mwa Mwane u di. 
Oyu di na Mwana, o di no mwoyo; yomuhe oyu na piri 
Mwana Nyambi, ka a di no mwoyo. Naa mi ñorera eyi 

amwe mu na tawa mu dithzina dya Mwana Nyambi, ci nga 
mu dimuke ci mu di no mwoyo o diyere. 

